
12. Un analizador de gases de escape debera detec-
tar residuos de hidrocarburos no sistema de manipula-
cion do gas. Non debera ser posible efectuar unha medi-
cion se os residuos de hidrocarburos presentes antes
dunha medicién é superior a 20 ppm vol.

13. Un analizador de gases de escape debera dispor
dun dispositivo que permita detectar automaticamente
calquera funcionamento defectuoso do sensor da canle
de oxixeno debido ao desgaste ou a un corte na lina de
conexion.

14. No caso de que o analizador de gases de escape
poida funcionar con diferentes combustibles (p.ex. gaso-
lina ou gas licuado), deberanse poder seleccionar os
coeficientes adecuados para o céalculo de lambda sen nin-
gunha ambiglidade respecto da férmula apropiada.

Avaliacion da conformidade: os procedementos de
avaliacién da conformidade mencionados no artigo 6 entre
os que o fabricante pode optar son:

B+F ou B+D ou H1.
ANEXO XV

Identificacion das inscricions do rexistro
de control metroléxico

1. A toda inscricion no Rexistro de Control Metrolo-
xico de entre as previstas no artigo 22.1 se lle asignara
unha identificacion alfanumérica, do xeito seguinte:

XX-Y-2272Z /
Onde:

«XX» representan os dous dixitos que identifican a
Administracién publica que efectiue a inscricion, de
acordo coa relacion de codigos de identificacién contida
no anexo |.

«Y» é a letra que serve para identificar o sector de acti-
vidade, de acordo cos codigos de identificacion relaciona-
dos no anexo |.

«ZZZZ» son os catro dixitos correspondentes ao
numero correlativo de rexistro dentro de cada sector de
actividade, asignados pola Administracion publica que
leve a cabo a inscricion.

«MM» son os dous dixitos correspondentes ao ordinal
da modificacion prevista no artigo 27. Non figuraran na
inscricién inicial.

2. A toda inscricion no Rexistro de Control Metrolo-
xico de entre as previstas no artigo 22.2 se lle asignara
unha identificacion alfanumérica, do xeito seguinte:

XX-WW-Z27277 | MM
Onde:

«XX» representan os dous dixitos que identifican a
Administracion publica que designou o organismo, de
acordo coa relacion de codigos de identificacién contida
no anexo |.

«WWn» representan o tipo de organismo: ON para os
organismos notificados, OC para os organismos de con-
trol metroloxico e OV para os organismos autorizados de
verificacién metroléxica.

«ZZZZ» son os catro dixitos correspondentes ao
numero correlativo de rexistro, asignado pola Administra-
cion publica que leve a cabo a inscricion.

«MM» son os dous dixitos correspondentes ao ordinal
da modificacion prevista no artigo 27. Non figuraran na
inscricion inicial.

3. A toda inscricion no Rexistro de Control Metrolo-
xico de entre as previstas no artigo 22.3 se lle asignara
unha identificacién alfanumérica, do xeito seguinte:

XX-Y-ZZZZ-R /| MM
Onde:

«XX» representan os dous dixitos que identifican a
Administracién publica que efectiue a inscricion, de
acordo coa relacion de codigos de identificacién contida
no anexo |.

«Y» é a letra que serve para identificar o sector de acti-
vidade, de acordo cos codigos de identificacion relaciona-
dos no anexo |.

«ZZZZ» son os catro dixitos correspondentes ao
numero correlativo de rexistro dentro de cada sector de
actividade, asignados pola Administracion publica que
leve a cabo a inscricion.

«R» é a identificacion especifica de reparador.

«MM» son os dous dixitos correspondentes ao ordinal
da modificaciéon prevista no artigo 27. Non figuraran na
inscricion inicial.

Se a persoa ou entidade que se vai inscribir como
reparador estivese xa inscrita para outra actividade das
recollidas no artigo 22.1, emitirase un certificado indepen-
dente e especifico para a actividade de reparacion.

14081 RESOLUCION do 28 de xullo de 2006, da

Secretaria Xeral de Enerxia, pola que se modi-
fica o punto 3.6.3 «Viabilidade das programa-
cions de descarga de buques» da Norma de
Xestion Técnica do Sistema Gasista « NXTS-3».
(«BOE» 184, do 3-8-2006.)

O Real decreto 949/2001, do 3 de agosto, polo que se
regula o acceso de terceiros 4s instalacidéns gasistas e se
establece un sistema econdmico integrado do sector de
gas natural, establece no seu artigo 29 o dereito dos usua-
rios das plantas de regasificacién a contratacién do ser-
vizo de almacenamento de gas natural licuado (GNL) nas
plantas, necesario para a descarga de buques.

No entanto, este dereito viuse limitado na practica
pola falta de capacidade libre disponible nos tanques das
plantas, como consecuencia de situaciéns de acapara-
mento do almacenamento por parte dalgluns usuarios
destas instalacions. Este feito poderia bloquear a opera-
cién normal das plantas, impedindo a descarga de buques
e conducindo alglns axentes a incumprir os seus contra-
tos de compra cos seus subministradores ou a incorrer en
situacions de «desbalancen.

Na Norma de Xestién Técnica do Sistema n.° 3 «Pro-
gramacions», aprobada pola Orde ITC/3126/2005, do 5 de
outubro, do ministro de Industria, Turismo e Comercio,
estableceuse xa un limite maximo para a capacidade de
almacenamento admisible para proceder & descarga dun
bugue nunha planta de regasificacién, limite que na prac-
tica se demostrou insuficiente.

Por todo iso, co obxecto de garantirlles o dereito ante-
rior a todos os usuarios e vista a gravidade da situacion,
esta resolucién fixa unha limitacion obxectiva as existen-
cias medias de GNL dos usuarios en funcidon da sua capa-
cidade de regasificacion contratada e establece uns valo-
res minimos, de forma que os usuarios con menor cota de
mercado se poidan adaptar a esta nova situacion.

A Orde ITC/3126/2005, pola que se aprobaron as nor-
mas de xestion técnica do sistema gasista, na sua dispo-
sicion derradeira segunda autoriza a Direccién Xeral de

Politica Enerxética e Minas para modificar as ditas nor-
mas, apo6s informe da Comision Nacional de Enerxia.

Con data do 4 de xullo de 2006, a Direccién Xeral de
Politica Enerxética e Minas envioulle 8 Comision Nacional
de Enerxia unha proposta de resolucion de modificacion
do punto 3.6.3 da Norma de Xestion Técnica do Sistema
n.° 3 «Programacions», para o seu informe.

Con data do 20 de xullo de 2006, a Comisién Nacional
de Enerxia emitiu o informe 24/2006, sobre a dita pro-
posta.

De conformidade co disposto no artigo 65 da Lei 34/1998,
do 7 de outubro, do sector de hidrocarburos, o Real
decreto 949/2001, do 3 de agosto, polo que se regula o
acceso de terceiros as instalacions gasistas e se establece
un sistema econdmico integrado do sector de gas natural,
e a Orde ITC/3126/2005, do 5 de outubro, pola que se
aproban as normas de xestidon técnica do sistema gasista,
e facendo uso da facultade de avocacion prevista no
artigo 14 da Lei 30/1992, do 26 de novembro, de réxime
xuridico das administracidns publicas e do procedemento
administrativo comun, resolvo:

Artigo unico. Nova redaccion do punto 3.6.3 da Norma
de Xestion Técnica do Sistema «NXTS-3».

Modificase o punto 3.6.3 «Viabilidade das programa-
cions de descarga de buques» da Norma de Xestion Téc-
nica do Sistema Gasista «NXTS-3», publicada por Orde do
ministro de Industria, Turismo e Comercio, do 5 de outu-
bro de 2005, que queda redactado como segue:

«Cada usuario das plantas de regasificacion tera
dereito a manter no conxunto do sistema unhas existen-
cias medias de GNL por un valor inferior ou igual a 8 dias
da sua capacidade total de regasificacién contratada no
conxunto das plantas do sistema. Se a cifra asi calculada
fose inferior a 300 GWh, os usuarios que descarguen gas
nas plantas de regasificacion teran dereito, no conxunto
das plantas de regasificacion do sistema, a 300 GWh de
existencias medias.

Para os efectos anteriores, o xestor técnico do sistema
determinard as existencias medias de GNL de cada usua-
rio con periodicidade diaria, calculada como a media arit-
mética das existencias diarias de GNL do usuario no sis-
tema, para o mes mébil anterior (30 dias), e comunicarallas
ao usuario xunto cos balances diarios (n+2).

Entenderase, para os efectos desta norma, como un
mesmo usuario da planta o conxunto de usuarios que
pertenzan a un mesmo grupo empresarial.

Cando as existencias medias de GNL dun usuario
superen o maximo valor permitido, o titular das instala-
cions procederd a lle aplicar ao exceso de GNL que se
encontre por riba do dito valor o canon de almacena-
mento correspondente incrementado de acordo co
seguinte:

Ao exceso inferior ou igual a medio dia da capacidade
contratada aplicaraselle 5 veces o canon de almacena-
mento de GNL.

Ao exceso superior a medio dia da capacidade contra-
tada aplicaraselle 30 veces o canon de almacenamento de
GNL.

Esta facturacién tera a consideracion de ingreso liqui-
dable do sistema.

En calquera caso, o xestor técnico do sistema, en cola-
boracion cos titulares das plantas de regasificacion,
podera denegar as descargas de buques cando o usuario
dispona no conxunto das plantas de regasificacion dun
nivel de existencias de GNL superior a 5 dias da sua capa-
cidade de regasificacion contratada. Igualmente, o xestor
técnico do sistema podera denegar as programacions
mensuais de descarga de buques cando se pona en

perigo a seguranza do sistema ou cando o usuario exceda
o nivel de existencias medias de GNL ao cal ten dereito.

Con independencia de todo o anterior, toda progra-
macién de descarga de buques estara limitada pola capa-
cidade fisica de almacenamento que se encontre disponi-
ble nos tanques de GNL en cada momento, ainda que os
transportistas, en coordinacion co xestor técnico do sis-
tema, faran os seus mellores esforzos para facer a progra-
macion factible coordinando a operacion de todas as
plantas do sistema.»

Disposicién derradeira. Entrada en vigor.

Esta disposicion entrard en vigor aos 15 dias da data
de publicacién no «Boletin Oficial del Estadon».

Madrid, 28 de xullo de 2006.-O secretario xeral de
Enerxia, Antonio Joaquin Fernandez Segura.

MINISTERIO DE AGRICULTURA,
PESCA E ALIMENTACION

ORDE APA/2555/2006, do 27 de xullo, pola que
se establece o procedemento para a emision do
certificado sanitario oficial de exportacion de
carne e produtos carnicos, en materias compe-
tencia do Ministerio de Agricultura, Pesca e Ali-
mentacion. («BOE» 185, do 4-8-2006.)

A Lei 8/2003, do 24 de abril, de sanidade animal, no
seu artigo 12.2 establece a obriga de que toda exportacién
de produtos de orixe animal sexa sometida a inspeccidons
ou probas sanitarias, sendo necesaria a correspondente
autorizacion sanitaria para ser despachada polas adua-
nas.

A exportacion de produtos de orixe animal a paises
terceiros estd condicionada, na maioria dos casos, ao
cumprimento de determinados requisitos en materia de
sanidade animal, establecidos polos paises terceiros de
destino, o que determina a necesidade de amparar as
ditas partidas por certificados sanitarios de exportacion,
segundo os modelos de certificados consensuados cos
paises terceiros destinatarios.

A realizacién das inspeccidns ou probas sanitarias &
exportacion e a emision dos certificados sanitarios de
exportacion en materia de sanidade animal corresponde-
lles aos veterinarios oficiais que prestan os seus servizos
nas areas funcionais de Agricultura ou de Agricultura e
Pesca das delegacidons ou subdelegacions de Goberno,
adscritas organicamente ao Ministerio de Administra-
ciéns Publicas, pero dependentes funcionalmente do
Ministerio de Agricultura, Pesca e Alimentacion, de acordo
co previsto no artigo 2.3 do Real decreto 1330/1997, do 1
de agosto, de integracion de servizos periféricos e de
estrutura das delegacidéns de Goberno, que desenvolve a
disposicion derradeira segunda da Lei 6/1997, do 14 de
abril, de organizacién e funcionamento da Administracién
do Estado.

Asi mesmo, a Lei de sanidade animal establece, no
seu artigo 7.1.j), a obriga dos exportadores de solicitar os
certificados exixibles para a exportacién na forma e con-
dicions previstas regulamentariamente e é, segundo o
artigo 14.3 da citada lei, responsabilidade exclusiva do
exportador a exportacion sen a obtencion previa do certi-
ficado sanitario.



